
FORORD

Hans Sevatdal gjekk bort hausten 2015. Da heldt han på å avslutte arbeidet med 
ei bok om eigedomshistorie. Boka vart redigert ferdig av Per Kåre Sky og Erling 
Berge i 2017. Ved sida av eigedomshistorie hadde Sevatdal eigedomsteori som eit 
viktig interesseområde.

Den boka du no les, har ei lang forhistorie. I 1989 gav det som i dag er Institutt 
for eigedom og juss ved Noregs miljø- og biovitskaplege universitet (NMBU):, ut 
publikasjonen Perspektiver på eiendom, redigert av Kjetil Steinsholt. Boka var, som 
tittelen antydar, eit breitt anlagt utsyn over institusjonen eigedomsrett, frå ulike 
faglege ståstader. Boka har vore ;ittig brukt sidan og er framleis i bruk.2 Etter kvart 
viste det seg nødvendig med ei meir fagleg integrert framstilling av sentrale delar 
av eigedomsteorien, ei framstilling som i større grad støyper ulike delar av eige-
domsteorien saman og målrettar presentasjonen mot problemstillingar ein møter 
i dagleg arbeid med eigedom.

Første freistnad på ei slik framstilling vart publisert av Sevatdal og Sky i 1999, 
med tittelen Innføring i eigedomsteori. Denne publikasjonen vart omarbeidd i 2003 og 
fekk da tittelen Eigedomsteori. Innføring i samfunnsvitskapeleg teoritilfang for utøving av 
eigedomsfag. Opphaveleg vart kapittel 1 til 4 skrivne av Sevatdal og kapittel 5 av Sky.

I 2019 og 2023 oppdaterte Berge og Sky mellom anna litteraturreferansane og 
lovheimlane som det er vist til i boka. Berge skreiv også tillegg til kapitla 1 og 3, 

1 Den gongen heitte det Institutt for jordskifte og arealplanlegging, Norges Landbrukshøg-
skole.

2 Boka er tilgjengeleg her: https://main-bvxea6i-kdsvgmpf4iwws.eu-5.platformsh.site/
sites/default/=les/pdfattachments/steinholtred1989ocr.pdf



der nokre av omgrepa blir utdjupa. Boka vart gitt ut som e-bok på Centre for Land 
Tenure Studies på Fakultet for landskap og samfunn ved NMBU.

Boka er primært retta mot undervisning på mellomnivået for eigedomsstuden-
tane ved Institutt for eigedom og juss ved NMBU. Vi tar sikte på å gi studentane 
ei innføring i det samfunnsvitskapelege teoritilfanget som er relevant og viktig i 
eigedomsfaget. Det er lagt stor vekt på å presentere og drøfte viktige omgrep og 
samanhengar mellom omgrep. Framstillinga er meint å skulle gi eit vesentleg kunn-
skapstilfang i seg sjølv, men er òg i høgste grad meint som ei innføring som skal 
førast vidare – i form av ei djupare utforsking av teorien, også i andre emne enn 
eigedomsfaget, og sjølvsagt ut i profesjonelt virke.

Ei profesjonsorientert samanstøyping av teoritilfang frå ulike akademiske dis-
iplinar er vanskeleg og risikabel. Det er uråd å vere fagleg sterk på mange ulike 
felt, og innsikta og framstillinga kan fort bli lettvinn, i verste fall misforstått. Ei 
slik tilnærming er likevel nødvendig og potensielt fruktbar, heilt enkelt fordi spe-
sialistane i dei ulike disiplinane sjeldan har innsikt i den tverrfaglege røyndomen 
der problema skal løysast, og endå sjeldnare set seg saman med representantar for 
profesjonane for å ;ette kunnskapen saman i profesjonell handlingsretta form. For 
å kople eigedomsteorien med arealplanlegging har Terje Holsen skrive eit kapittel 
som utdjupar det.

Vi er takksame for at familien til Hans, kona Birgitta og sønene Halvor og Rune, 
let oss overta manuset.

Utgjevinga av boka er støtta av Domstoladministrasjonen. Takk til redaktørane 
i Karnov, Isabell Støen og Ida Kyhring, for godt samarbeid. Takk til Eivind Solfjell 
for grundig korrekturlesing av manuset.

Vi har etter beste evne forsøkt å sluttføre arbeidet i Hans si ånd.

Ås
2. desember 2024

Per Kåre Sky Erling Berge Terje Holsen

